
						위키문헌 ― 우리 모두의 도서관.

					

					


					
					
					이 페이지는 교정 작업을 거쳤습니다
際，儀之以甘言利說，給疏草，使呈之。鍮不計死生，不論曲直，上此凶疏。時鄭妻爲厚謙所誤，以爲除去吾家，則渠之母子認以內外專權，與龜柱合勢讒先親，無所不至，聖心變七八分。庚寅正月，因微眚削職，旋敘送西，金致仁代居相職，至於三朔，聖眷之衰可知。

及覽鍮疏，雖甚嗟愕，爲左右所牽，鍮則草草刑配，先親則因許休致。聖意雖出於曲保終始，而平日以眷注與際遇，一朝如是，誠千萬意外也。先親旣退，龜柱全權，內恃厚謙，外挾金致仁，名士若沈履之、金尙默、洪國榮、金鐘秀、俞彥鎬、鄭履煥、具庠，儒生若金漢祿、金鍾厚、鄭日煥輩，晝夜謀議，欲害先親。其時危凜，何可測量！

庚寅冬，崔益男疏言“東宮至今不拜思悼墓，

